
VENDIM
Nr. 590, datë 22.7.2026

PËR DISA NDRYSHIME DHE SHTESA NË VENDIMIN NR. 722, DATË
11.11.2019, TË KËSHILLIT TË MINISTRAVE, “PËR PËRCAKTIMIN E MASËS, TË
KRITEREVE, PROCEDURAVE DHE DOKUMENTACIONIT PËR VLERËSIMIN
DHE PËRFITIMIN E AFTËSISË SË KUFIZUAR E TË NDIHMËSIT PERSONAL
DHE TË STRUKTURAVE PËRGJEGJËSE E TË DETYRAVE TË TYRE”, TË

NDRYSHUAR

Në mbështetje të nenit 100 të Kushtetutës dhe të shkronjës “c”, të nenit 30, të ligjit nr.
57/2019, “Për asistencën sociale në Republikën e Shqipërisë”, me propozimin e ministrit të
Shëndetësisë dhe Mirëqenies Sociale, Këshilli i Ministrave

VENDOSI:

I. Në vendimin nr. 722, datë 11.11.2019, të Këshillit të Ministrave, të ndryshuar, bëhen
këto ndryshime dhe shtesa:

1. Në kreun III bëhen ndryshimet e mëposhtme:
a) Në fund të pikës 1, fjalët “... dhe kontrollin vjetor mjekësor.”, hiqen;
b) Shkronja “g”, e pikës 4, shfuqizohet.
2. Në kreun IV bëhen shtesa dhe ndryshimi i mëposhtëm:
a) Pas pikës 3 shtohet pika 3/1, me këtë përmbajtje:
“3/1. Pagesa mujore bazë e indeksuar për fëmijët me aftësi të kufizuara, deri në moshën 18

vjeç, rritet në masën 100% mbi vlerën aktuale. Kjo shtesë nuk zbatohet mbi masën e shtesës
për ndjekjen e kursit të kualifikimit, arsimit të mesëm të lartë dhe arsimit të lartë, të
përcaktuar në pikat 8 dhe 9, të këtij kreu.”.

b) Pika 18 shfuqizohet.
II. Ngarkohen Ministria e Shëndetësisë dhe Mirëqenies Sociale, Shërbimi Social Shtetëror

dhe njësitë e vetëqeverisjes vendore për zbatimin e këtij vendimi.
Ky vendim hyn në fuqi pas botimit në Fletoren Zyrtare dhe i shtrin efektet nga data 1

korrik 2026.

